
ДВИЖЕНЬЕ НА НАСЕЛЕНИЕТО ВО СР МАКЕДОНИЈА
ЕО ПЕРИОДОТ 1971—1981 ГОДИНА

(анализа по општини)

— Васил Даскаловски —

Движегьето и промените на вкупниот број на населението
во основа се мошне сложени процеси со оглед на комплексот
чинители од кого зависит и се условени, но истовремено најдо-
бро и најсликовито тие можат да се анализираат преку разгле-
дувањето на меѓусебните односи и интеракции на природниот
прираст и просторното преразместување на населението. Но, во
тој смисол, треба да се има во предвид дека кај големите, од-
иосно побројни популации на ниво на државни заедници кои
во помала или поголема мерка се одликуваат со затвореност, по­
точно се од затворен тип, движегьето на бројот на населението
најчесто поради отсуство на покрупни надворешни миграциони
движења може да се идентифицира и анализира со и низ приз­
мата на природниот прираст на населението. Со други зборовй
промените кои настануваат во демографскиот развиток и по-
себно во типот на бројното движенье се совпаѓаат со одликите
и специфичностите на биолошката репродукција односно об-
новуваиьето на популацијата по природен пат. Екстерните ми­
грациони движегьа како неразделива компонента на вкупното
наголемување или намалување на таквите типови популации
поради нивниот незначителен обем немаат речиси никакво зна­
чеше за крајните резултати во промените на бројот на населе­
нието.

Општите одлики на развојот на населението во СР Македо-
иија како глобална популација во последниот пописен интервал
1971—1981 година значајно не одстапуваат од погоре наведе-
ниот модел, иако во поодделни меѓупописни периоди по војната,
како, во годините помеѓу 1953—1961 година токму интензивна­
та надворешна емиграција за Турција му даваше основен белег
па движегьето на вкупниот број на населението. Тогаш просеч-
ната годишна негативна нето миграција изнесуваше над-20000
лица. Меѓутоа во последното меѓупописно раздобје, регистрира-
ниот број на жители во нашата Република е за 5457 лица по- 

голем од очекуваниот број на жители врз основа на природ-
ш-ют прираст во истиот интервал. Тоа значи дека доколку по-
датоците за природното движенье се точни, а треба да се спо­
мене дека не постојат никакви индикации за нивната веродос-
тојност, СР Македонија денес се јавува како слабо имиграционо
подрачје, бидејќи бројот на доселените во однос на иселените
жители е поголем за веќе споменатиот број. За подеталните ка-
рактеристики на меѓурепубличкиот миграцискн биланс како и
за нето миграцијата со странство од СР Македонија, ќе може
да се зборува одкога ќе бпдат познати дефинитивните резулта­
ти од пописот од 31. III. 1981 година, а засега е значајно да се
констатира дека во овој поглед населението од нашата Репуб­
лика во глобал ги задржува карактеристиките од претходниот
меѓупописен период кога беше забележано незначително нега­
тивно миграционо салдо. Како резултат од ваквите тенденции
во вкупното бројно движеше на ниво на целата Република се
наметнува заклучокот дека природниот прираст во глобал е до-
минантииот модификатор на висината на порастот на популаци-
јата кај нас.

Но подеталните анализи на различни иивоа, односно прос­
торни целини и административно територијални единици (оп-
штпни), покажуваат значајни одстапуваша и разлики кои про-
излегуваат како од крупните разлики во висината на природни­
от прираст, но исто така и од специфичностите на интензите-
тот на тсриторијалната мобилност на населението. Одтаму ед-
ноставното искажуваше на движешето на населението ггреку
неговата висина (пораст, стагнација и намалување), не можат
со поголема успешност да се применат и за карактеризирање
на движешето на населението во отворените популации (на ни­
во на населби и општини), а да не се вклучат и подетално ана-
лизираат обемот, интензитетот и смерот на движегьето на при-
растот или лшграционите движеша кои можат да имаат растечки
или намалувачки трендови. Имено, општо е познат фактот де­
ка поради интензивните миграциони процеси во рамките на те-
риторијата на Републиката, ком во глобал имаат два
основни правца: планина-низина и сел о-град, во целиот по­
воев период, а особено од 1953 година, се одвива силен процес
на просторна редистрибуција на населението. На тој начин соз-
дадени се карактеристични зони на депопулација и концентра-
ција на населението. Поради подолготрајниот карактер на се-
лективноста на миграционите движеша (особено според старос-
иата и полната структура на мипрантите), напоредно со директ­
ните последици од намалувањето на жителите во зоните со
обемна емиграција (пасивни, недоволно развиени ридско пла­
нински простори), во иајново време се изложени и на процесот
на депопулащца поради иегативниот природен прираст. Макар
да овие појавии облици на негативно природно движеше на
населението на ниво на општини не се манифестираат, тие во 

рамките на помали микроцелини или населени места постојат
во знатен обем и се забележуваат кај голем број на населби од
традиционалните емиграциони зони во Републиката. Промени­
те во динамиката на бројното движеше анализирани низ овие
релации покажуваат на територијата на нашата Република ек­
стремни вредности од каде и произлегува демографската разно-
образност во тој поглед на нашата популација. Кога само еден
дел од наведените моменти ќе се земат во предвид, тогаш вед-
наш може да се забележи дека во структурата на движегьето
на вкупниот број на населението по општини и поголеми прос­
торни целини, миграционите движења, меѓутоа и различната
висина на природниот прираст имаат различен интензитет и
смер на дејствуваљето врз целокупните резултати од порастот
на населението, што илустратпвно може да се согледа од след­
ните квантитативны и емпириски анализи:

А) Вкупното бројно движегье на населението во периодот
1971—1981 година по општини: Врз основа на првите податоци
од пописот во 1981 година,1) се забележува дека вкупниот број
на населението во СР Македонија се зголемил за 266 263 лица
или 16,1%. Во овој пораст природниот прираст учествува со
97,9%, додека како резултат на позитивното миграционо салдо,
бројот на жителите се наголемил за 5457 лица, што всушност
чини 2,1% од вкупното наголемувагье. Ваквиот сооднос на ос­
новните компоненти на порастот на населението укажува на
преовладувањето на природната репродукција, но подеталните
анализи за промените во популационата маса по поодделни
просторно географски целини или по општини, даваат веке по­
друга слика, со оглед дека внатрешните миграциони движења
имаат значајно влијание врз преразместувагьето на популаци-
јата во просторот на Републиката.

Така на пример, мошне високиот пораст во рамките на
општините од западниот дел од СР Македонија (карта 1) (Тето­
во, Гостивар, Дебар и Струга) од 23,0% воглавно е резултат на
високата стапка на природниот прираст. Меѓутоа, интересно е
дека во целина, овој простор покажува позитивно салдо на ми­
грации така да очекуваното население по природен пат е на-
големено за 1736 лица или 2,6%. Според висината на апсолут-
ниот пораст на населението во оваа група можат од овој дел
од Републиката да се вклучат и општините; Кичево (пораст од
18,6%) и Охрид (19,6%). Но, потребно е да се подвлече дека во
структурата на порастот на населението во општината Охрид
е карактеристично дека доселувањата чинат повеќе од 1/4 од
целокупниот износ на наголемувањето. Набљудувано во глобал­
ни црти, наведените шест општини, во кои во 1981 година било
сконцеитрирано 24,2% од сето население во СР Македонија, *

*) РЗС: Први резултати од пописот на населението, домакинствата
и становите во 1981 година — по општини и населени места. — Статис­
тични преглед, бр. 115, Скопје 1981.

имаат највисока просечна годишна стапка на пораст која ce
движи околу 1,98%. Со исклучок на општииата Охрид, за сите
останати општини високиот природен прираст е доминантниот
чинител во таквиот тренд на движегьето на бројот на населе­
нието.

Наспроти оваа просторна единица, групата на општини ко-
ja го зазема крајниот јужен-југозападен дел од СР Македони-
ја (Битола, Ресеи, Демир Хисар, Крушево и Прилеп вклучувај-
ќи го и Бродско), покажува сосема спротивни односи и тен­
денции во движегьето на вкупииот број на населението. Диали­
зата на ниво на просторна целина покажува пораст на вкуп-
ниот број на населението од 14648 жители или 5,0%, но гледа­
но поодделно по општини постојат значајни разлики кои се гра­
ничат со екстремно намалување (Брод — 22,4%) и умерен по­
раст, Битола (10,6%). Ваквите карактеристики воглавно се пос­
ледица од ниската стапка на природниот прираст, а поради не­
гативното салдо на миграции кое се јавува во Демир Хисар,
Крушево, Прилеп и Брод, бројот на очекуваното население по
природен пат зиачајно е намален (во просек за —38,8%).

Групата на општини во просторната целина на Поварда-
рието, започнувајќи на југ од Скопската Котлина (Титов Велес,
Кавадарци, Неготиио, Гевгелија и Валандово), се карактеризи-
раат со умерено висока стапка на просечен годишен пораст од
1,15%, додека поодделно по општини иаголемувагьето во пери-
одот 1971—1981 година се движело од 0,67% кај општииата Ти­
тов Велес до 2,12% во Валандово. Овие податоци јасно укажу-
ваат дека иа овој простор во неговиот северен дел значајии-
те емиграциони движења предизвикале намалување во очеку-
ваниот број на населението по природен пат, додека во јужни-
те делови особено во Гевгелиско-валаидовската Котлина, зголе-
мувагье, поради позитивното миграционо салдо.

Регионот на неточна Македоиија, во кој ги вброивме след­
ните седум општини (Струмица, Радовнш, Штип, Берово, Дел-
чево, Виница и Кочани), во изминатиот пописен период пока­
жува пораст од 27512 лица (11,2%), што одговара на просечната
годишна стапка од 1,06%. Со пораст поголем од просечниот за
регионот се одликуваат општините Штип (14,1%), Струмица
(13,5%) и Виница (12,8%), додека динамиката на движегьето на
населението во општините Делчево, Радовиш и Кочани незна­
чително е помала од просекот. Единствено бројот на жителите
во општииата Берово стагнира. Во 1981 година иа овој регион се
паѓало 14,2% што во однос на 1971 година претставува намалу-
вагье од 0,6% кое се должи на негативното миграционо салдо
во сите општини.

Крајниот северен-североисточен дел од нашата Република,
во кој припаѓаат општините Крива Паланка, Кратово, Кумано-
во, а во кој според сличните одлики на движегьето на населе­
нието можат да се приклучат и општините Пробиштип и Свети

Николе, во периодот помеѓу 1971—1981 година покажува пораст
од 7178 лица или 3,7% исклучиво како резултат од наголемува-
1ьето на населението во општината Куманово. Во останатите
општини бројот на жителите или стагнира (Свети Николе 1,2%
и Пробиштнп 0,1%) или значајно опаѓа (Кратово —17,8%, Кри­
ва Паланка —11,7%). Ваквите движеља како што понатака ќе
може да се види воглавно се последица од умерениот и мошне
низок природен прираст и зиачајните емиграциони бранови
насочени надвор од границите на овие просторни целини.

Скопската Котлина (во границите на општините на град
Скопје), во коитекстот на изнесените иајопшти податоци за дви-
жегьето на населението во СР Македонија, се характеризира со
специфични белези. Овдека динамиката иа порастот во одиос
на останатите подрачја е знатно повисока (зголемување од
29,4%) и во тој поглед имајќи го во предвид и поодделното уче-
ство на основните компоненти на пораст, Скопската Котлина
како што од досегашните проучуватьа е веке добро познато, се
издвојува како посебен имиграциски простор во СР Македо-
нија.

Диализата по општини кога се има во предвид висината
и правецот на двнжегьето на населението (пораст-иамалување)
овозможува да се издвојат неколку специфични групи кои
имаат посебии белези, (карта 1). Имено од 30 општини, четири
(Брод, Демир Хисар, Кратово и Крива Паланка) бележат нама-
лување во апсолутниот број иа жители кој се движи со индекс
од 77,6% во Брод до 92,1% во Демир Хисар. Споменатите под-
рачја во целиот повоеи период имаат негативен тренд на раз-
војот на населението, а мошне е индикативен фактот што се тоа
области без оформени и значајни централни места (Брод и Де­
мир Хисар), со недоволно развиени функционални средишта
(Кратово и Крива Паланка). Овие општини во изминатиот пе­
риод (1971—1981 година) го иамалиле учеството во вкупното
население во СР Македонија од 4,6 на 3,4%, односно во нив
вкупниот број на население опаднал за 10961 лица или 14,3%.
Сите општини, без исклучок, имаат мошне високо негативно
салдо, а заради долготрајниот емиграциски карактер и нарушу-
вагьата во старосната структура, тие денес истовремено се вбро-
јуваат во зони со иајнизок природен прираст во СР Македо-
нија.

Во групата на општини кои се одликуваат со пораст на
населението (24 општини), можат да се издвојат неколку под­
групи со засебни белези. Така со мошне низок пораст (до 11,0%
во периодот 1971—1981 година), кој најчесто е и под нивото на
природниот прираст во соодветната ошптина, се карактеризи-
раат 10 општини (Берово, Делчево, Кочани, Крушево, Прилеп,
Пробиштип, Радовиш, Ресен, Свети Николе и Титов Велес). Во
оваа група со општите тревдови во развојот на населението
(високо негативно миграционо салдо, низок и умерено висок 

природен прираст), доиекаде отстапува општниата Ресен. Во
оваа до неодамна люшне нзразито емиграциоио подрачје, во
поспедниот меѓупописен период и покрај една од најниските
стапки на природен прираст во СР Македонија (2,62 промили
просечно годишно во изминатите десет години), како резултат
на зиачајиото позитивно миграционо салдо (2,5 пати поголемо
од природниот прираст), популацијата во Преспа бележи по-
раст од 9,6%. Доколку не се направени одредеии методолошки
пропусти во самиот тек на пописот и во првата обработка на
материјалот, а кои со оглед на знатниот контингент на лица
заминати во странство се можня, тогаш ова подрачје од тра-
диционално емиграциона зона преминува во фаза иа демограф­
ско јакнење. Во просек групата на општиии со низок пораст,
во изминатиот период го иаголемила бројот на жителите за
22381 лице или 6,6%, а како резултат иа таквиот процес концен­
трацията на ова население во вкупиото во СР Македоиија се
намалила од 20,5% во 1971 година на 18,8% во 1981 година.
Истовремено спомеиативе тенденции ни овозможуваат да
заклучиме дека за околу 1 5 од населението на СР Македоиија
е характеристично преовладувачкото значеше на негативното
миграциско салдо за вкупииот развој на населението. Всушност,
за сите овне општиии (исклучок прави Ресен) е значајио дека
утврдениот пораст иа населението според пописите е значител­
но под учекуваниот со природен прираст.

Групата со умерен пораст на населението (од 11,0% до
18,0%), ja сочпнуваат следните општиии: Витола, Виница, Гев-
гелија, Кумапово, Струмица, Штип и Кавадарци. Во целина
земено, бројот на жителите во споменатите општиии се наголе-
мил за 53949 лица, односно за 12,4%, што за општииите Виница,
Штип ји Кавадарци е на нивото иа очекуваниот пораст со приро­
ден прираст, а значително под овој пораст во општииите Куман“ -
во и Струмица,кои имаат големо негативно салдо на миграции. За
општииите Витола и Гевгелнја е характеристичен повисок по­
раст од остварениот природен прираст, односно тие се одлику-
ваат со позитивно миграциско салдо. Учеството на населението
со умерен тренд во движегьето иа населението во вкупиото во
Републиката е околу 1/4, но со бавна теиденцпја на иамалува-
п>е кое во последната деценија изнесува 0,8% процентни поени.

Општиии со висок просечен годишен пораст, кој се дви­
жи над 2,1% гледано во целина се: Валандово, Дебар, Кичево,
Неготино, Охрид, Струга и Тетово. Во пив наголемувагьето се
движи во интервал од 18,6% во општината Кичево до 24,7%
во епштината Тетово. Над овие гранични вредности за висок
пораст во наши прилики, се издвојува просторот на Скопската
Котлина, односно агломсрацпјата на Скопје, каде просечшгот
годишен пораст во периодот 1971—1981 година, се движи око­
лу 2,94%, a кој во основа е формиран од стапката од 1,66%
просечно годишно иаголемувагье кое се должи на природниот 

прираст и 1,28% од позитивното миграционо салдо. Тоа значи
дека во структурата на порастот, природниот прираст учеству-
ва со околу 2/3, а миграционото салдо со 1/3, што во однос на
претходииот меѓупописен период кога позитивното пето салдо
на миграции учествуваше со околу 3/5, претставува значајна
промена која укажува на постепеното намалувагье на динамич­
ната концентрација на населението во нашиот главен град пре-
ку доселеничките процеси. Гореиаведените општини со висок
пораст на населението (без Скопје), го зголемиле учеството во
вкупиата маса иа населението во СР Македонија од 24,6% во
1971 година на 25,9% во 1981 година, и со исклучок на Дебар и
Струга се одликуваат со позитивно салдо на миграции. Но се-
пак, кога подетално се разгледува зиачегьето иа компонентите
на вкупното бројно движегье на населението се забележува де­
ка во основа главен чинител за спомеиатиот популациски пораст
е вггсокиот природен прираст. Од ваквата коистатација може
да се изземе само општииата Охрид, во која зиачаен удел во
вкупниот пораст имаат имиграционите движегьа. Вкупното на-
големувагье на жителите во рамките на овие општини изнесува
88797 лица или 21,8%.

Б) Општините според висината и движенето на природни­
от прираст: Просторот на нашата Република во однос на ха­
рактеристиките на движегьето на стапката иа природниот при­
раст може да се издиференцира на повеќе специфични микро
зони кои мегусебно се издвојуваат со екстремни вредности. Во
тој поглед населението во СР Македонија наликува на целокуп­
ното население на СФР Југославија. Имегго, според обемот на
природниот прираст и смерот на неговото движегье во послед­
ните десет години, (наголемувагье—намалувагье) кој се сретиува
во интервалот од 1,5 промили просечно годишно (Демир Хисар),
до 21,7% промили (Дебар) врз основа на квантитативни ана
лизи, можат да се издвојат следните типови на движегье на
природниот прираст: (карта 2)

— Мошне низок: во кој припаѓаат 7 општини каде просеч-
иата вредност иа природниот прираст во изминатите десет го­
дини се движи околу 6,5 промили, а интервалот иа варијаци-
јата е од 1,5 промили во Демир Хисар до 9,0 промили во брод-
ско. Во рамките иа овој тип, на кој отпаѓа во 1981 година 12,5%
од вкупното население и во однос на 1971 година бележи благ
пораст во целина од 8907 лица или 3,8%, остварен е само 6,1%
од целокупниот природен прираст во СР Македонија. Според
смерот на движегьето иа просечната петгодишна стапка во пе­
риодов 1971—1981 година (1971—1975 год. и 1976—1980 г.), мо­
жат да се издвојат два подтипа: со тенденција иа понатамошио
намалувагье (Берово, Демир Хисар, Кратово, Брод и Проби-
штип) и со стагнација, односно благ пораст (Битола и Ресен).

— Типот на природниот прираст кој може да се охаракте­
ризира со оглед на средната вредност иа стапката на природ-

ниот прираст за СР Македонија, како низок, се среќава во пет
општиии: Охрид, Гевгелија, Крива Паланка, Свети Николе и
Прилеп. Тука е вброеио населението на општините во кон про
сечниот годишен прираст во изминатиот период се движи во
границите од 9,1 до 12,0 промили, а средната вредност за сите
нив е околу 10,8 промили. На овој тип вкупно отпаѓало во 1971
година 13,9%, а во 1981 година како резултат на нискиот одиос-
ио подпросечниот пораст во однос на порастот во Републиката
и значајното негативно мпграцгюно салдо во некой од овие оп­
штиии (Прилеп il Крива Паланка), учеството се намалува на
12,7%. Во рамките на овој тип на природното движеше оства-
рен е 9,8% од вкупниот природен прираст во СР Македонија, а
значајно е дека за повеќето општиии (со исклучок на Охрид)
е карактеристична тенденцијата на понатамошно иамалуваше
на така ниската стапка која се движи од 11,3 промили во пери-
одот 1971—1975 година, до 9,8 промили во периодот 1976—1980
година.

— Со умерена просечна годишна стапка на природен при­
раст која има вредност од 14,5 промили се одликуваат најго-
лем број од општините во нашата Република. Имено, речиси
за 1 '2, односно 14 општиии, (Валандово, Виница, Кпчево, Него-
тино, Крушево, Струмица, Титов Велес, Штип, Делчево, Кава-
дарци, Кочани, Куманово, Радовиц и Скопје) е карактеристична
средна годишна стапка на природен прираст која се движи од
12,5 промили (Валандово), до 16,7 промили (Скопје). Во рамки­
те на овој тип, во зависност од смерот на движетьето на етап-
ката на природниот прираст во последните десет години исто
така се одделуваат две подгрупп. Со стагнација, односно со ба­
вен пораст на стапката на природниот прираст се одликуваат
8 општиии: Кичево, Неготино, Валандово, Виница, Крушево,
Струмица, Титов Велес и Штип, каде просечната петгодишна
стапка на природното движеше во периодот 1971—1975 година
изнесувала 14,1 промил, а во периодот 1976—1980 година 14,2
промили. Втората подгрупа со умерена стапка на природно дви­
жеше која ja сочинуваат општините: Делчево, Кавадарци, Ко­
чани, Куманово, Радовиш и Скопје, бележи значајно намалува-
ше на просечната петгодишна стапка кое се движи од 16,1 про­
мил помеѓу 1971—1975 година и 14,5 промили во периодот
1976—1980 година. Во целина гледано, кон овој тип на природ­
но движеше во 1971 година припаѓало 55,1% а во 1981 година
56,7% од целокупното население во СР Македонија. Меѓутоа,
карактеристично е дека вкупниот пораст во анализираниот пе­
риод изнесува 177 108 жители или 19,5%, што е значително по-
веќе од очекуваниот пораст по природен пат и што воглавно
е последица од високото позитивно миграционо салдо на општи­
ните на град Скопје. Всушност, ако се исклучи просторот на
Скопската Котлина, тогаш вкупниот пораст на населението во
овој тип изнесува 62 621 лице или 12,1% што е значително под 

очекуваното наголемување преку природниот прираст. Тоа збо-
рува дека во општините со релативно значајно стапка на при-
родно движеше постои тесна зависност мету висината на био-
лошката репродукција и миграционите процеси, односно дека об­
ластите СО' умерен пораст по природен пат истовремено се јаву-
ваат и како значајни емиграциони зони.

— Општините кои се одликуваат со висока стапка на при­
роден прираст (Тетово, Гюстивар, Дебар и Струга), просторно
припаѓаат на регионот на западна Македонија. Тие според ви­
сината на порастот (поголем од 17,1%) во изминатиот период,
јасно се издвојуваат како посебен демографски простор во СР
Македоиија. Просечната вредност на стапката во периодот од
1971—1981 година за сите општини се движи околу 20,4 проми­
ли, а поодделно варира помеѓу 19,1 промил во општината Стру­
га и 21,7 промили во општината Дебар. Во поедини години
стапката на природниот прираст достигнува и над 25,0 про­
мили како што е случајот во општината Дебар во 1973 година
кога изнесувала 26,2 промили. Заедничка одлика на овој прос­
тор во изминатиот период е тенденцијата на поетапното и уме­
рено намалуваше на стапката на природниот прираст, која гле­
дано во целина во периодот 1971—1975 година изнесувала 21,1
промил, а во годините помету 1976—1980 година 19,9 промили.
Кон овој тип на природно движеше во 1971 година прилагало
17,0%, а во 1981 година 18,0% од целокупното население во
СР Македонија. Вкупниот пораст во овој период изнесува 64'712
лица или 23,0% што е над очекуваниот пораст со природниот
прираст. Тоа значи, во целина гледано, дека овој тип се одлику-
ва и со позитивно миграцноно салдо иако општините Струга и
Дебар бележат негативен миграциски биланс.

В) Одлики на општините според миграционото салдо:
Имајќи ги во предвид одликите на миграционото салдо особено
неговото просечно учество во вкупното бројно движеше, општи­
ните ги распоредивме во три основни групи (карта 3): со пози­
тивно, стагнантно и негативно миграционо салдо. Според ваква-
та класификација, во која основен критериум е висината и
смерот на движешето на миграционото салдо, во групата на
општини со позитивно салдо спаѓаат: Валандово, Охрид, Ресен
и Скопје во кои просечного, позитивно нето салдо на миграции
е над 6,0 промили годишно и средно за сите нив изнесува 7,1
промил и општините Витола, Гевгелија и Неготино со 3,6 про­
мили.

Групата на општини со негативно миграционо салдо брои
повеќе од 1/2 од општините и може да се подели на три харак­
теристични подгрупи: во првата група (Демир Хисар, Крушево,
Брод, Кратово и Крива Паланка) се вклучени општините кои во
изминатиот период просечно годишно поради негативно мигра­
ционо салдо губеле над 10,0 промили (или средно за сите —21,2
промили). Со умерена негативна средна стапка се карактеризи-

2 Географски разгледа

раат седум општини (Прилеп, Титов Велес, Свети Николе, Про-
биштип, Делчево, Берово и Радовиш) во кои таа изнесува околу
—7,2 промили, а со ниска негативна стапка, четири општаии
(Струмица, Кочани, Куманово и Струга), каде очекуваниот го­
дишен пораст поради поинтензивните иселувања од доселувања е
намалуван средно за околу 3,9 промили. Во посебна прупа можат
да се здвојат општините со позитивно или негативно мнграцио-
но салдо во кои неговото учество во вкупното бројно движеше
не ги преминула вредностпте од 0± 1,99 промили и во тој пог­
лед имаат одлики на миграционо стагнантни простори. Тука,
според овој критериум влегуваат општините со позитивно миг­
рационо салдо (Гостивар, Кичево и Тетово) со средна годишна
стапка од 1,1 промил и општините со негативно миграционо сал­
до (Виница, Дебар, Кавадарци и Штип) со стапка од —1,0 про­
мили.

Ако за основен критериум се земе висината на апсолутииот
износ на миграционото салдо и неговото влијаиие врз бројното
движеше на населението, општините можат да се класифици-
раат во две основни групи: имиграцнони и емиграциоии. Во
првата група спаѓаат сите општини со позитивно миграционо
салдо (Бнтола, Валандово, Гевгелија, Гостивар, Кичево, Него-
тино, Охрид Ресеи, Скопје и Тетово). Меѓутоа, ако во рамките
на оваа група во анализата се вклучи влијаиието на миграционото
салдо врз вкупниот пораст на населението во овие општини,
мерено низ соодносот со учеството на природниот прираст, то-
гаш во неа јасно се издвојуваат две подгрупи. Подгрупа во ко-
ja миграционото салдо во вкупниот пораст учествува со мини­
мум 1 3 до повеќе од 1/2 во однос на динамиката на природно­
то движеше, а која ja сочинуваат општините: Битола, Валандо­
во, Гевгелија, Неготино, Охрид, Ресеи и Скопје со просек од
46,9% од природниот прираст и подгрупа во која позитивното
миграционо салдо во однос на значешето на природниот при­
раст речиси е незначителен. Во оваа подгрупа влегуваат општи­
ните: Гостивар, Кичево и Тетово, каде миграционото салдо во
просек изнесува 6,2% од вкупниот пораст на населението.

На општините со негативно миграционо салдо во периодот
1971—1981 година вкупно одпаѓаат 2/3 или 20, во рамките на
кои исто така според висината и учеството во иамалувашето
на бројот на населението анализирано низ призмата на природ­
ниот прираст, можат да се издиференцираат неколку подгрупи.
Во првата подгрупа (Виница, Дебар, Кавадарци, Струга и Штип)
влегуваат општини во кои поради негативното миграционо сал­
до очекуваниот пораст на населението е намален во просек за
околу 1/10 од природниот прираст, што може да се сцени како
незначително намалуваше. Со помалку во просек од 1/2 од при­
родниот прираст (поточно 41,2% помалку од очекуваиото по
природен пат), се карактеризираат 7 општини: Делчево, Коча­
ни, Куманово, Прилеп, Радовиш, Струмица и Титов Велес). Под- 

2*

групата која ja сочинуваат општините: Берово, Крушево, Про-
биштип и Свети Николе, како резултат на високото негативно
миграционо салдо (во просек за сите општини изнесува 88,0%
од природниот прираст), речиси го изгубила целото очекувано
наголемување по природен пат и во изминатиот десетгодишен
период популацнски стагнираат. Со мошне високо негативно
миграционо салдо, кое иеколку пати го надминува остварениот
природен прираст и како резултат на тоа се наоѓаат во интен­
зивен процес на намалување на населението, се одликуваат оп­
штините: Брод, Демир Хисар, Кратово и Крива Паланка. Во нив
негативното миграционо движеше во апсолутен поглед е пого-
лемо за 2,2 пати (Крива Паланка) до 6,4 пати (Демир Хисар),
од остварениот природен прираст.

Г) Типови на бројното движење на населението:
Обидот да се изврши детална типолотија на бројното дви­

жеше на населението по општини во нашата Република врз ба­
за на придржуваше кон стриктно определени квантитативни
критериуми, какви што беа применувани во претходните ана­
лизи, не може да даде практични и задоволителни резултати од
две основни причини: Прво, затоа што применувајќи остра гра­
ница преку бројни показатели за компонентите на движешето
на населението, двата основни типа кога се работи за миграцио-
ното салдо (имиграциони и емиграциони) со оглед на знатните
варијации би морале да гн поделиме на повеќе подгрупи (исто-
то се однесува и на природното движеше) и второ, исклучиво
квантитативната типологија би предизвикала создаваше на не-
прегледност и безпотребна конкретизации на податоците. За­
тоа, сметаме дека базирајќи се на досегашните анализи и имај-
ќи ги во предвид основните појавни облици на движешето на
населението кај нас, напоредно со неопходните воопштуваша,
можат да се издвојат следните типови на развој на населението
по општини:1)

Характеристики на движењето на населението по
типови на општини

ТАБЕЛА I

Т п п Површина Густина на км'2 Население Природен Миграционо Индекс
1971 =>

100во км2 1971 1981 1971 1981 1971/80 1971/80

И/ 7246 65 79 645601 796403 98892 51910 1233
Ил 4056 79 97 325204 398135 71125 1806 122,4
Е/ 7973 54 59 434442 483350 69067 —20159 111,2
Ея 3695 44 46 165680 169763 16982 —12899 102,5
Е/к 2463 33 29 76381 65420 5636 —16597 85,6

СРМ 25433 65 75 1647308 1913571 261702 4061 116,2

ТАБЕЛА II

_ Повпшина Густина на км2 Насел ernte Природен мпграциопо Ипдскс
1971 =

100во км2 1971 1981 1971 1981 1971/80 1971/80

Имиграциони 11302 71 88 970805 1195038 170017 53716 123,1
Емиграциоии 14131 43 44 676503 718533 91685 —49655 106,2

СРМ 25433 65 75 1647308 1913571 261702 4061 116,2

1) Имиграционен тип (И,): Со ваков облик на развојот на
вкупниот број на населението се карактеризираат следните оп-
штини: Битола, Валандово, Гевгелија, Неготино, Охрид, Ресен
и Скопје. Заеднички белег на сите нив е релативно висок обем
на вкупниот пораст на населението кој во значителна мерка се
должи на позитивното миграционо салдо. Имено, во развојот на
населението имиграционата компонента гледано во наши ло­
кални прилики има значајна улога со оглед дека просечно таа
претставува околу 2/5 од вкупното наголемување. Овој тип про­
сторно е локализиран во крајниот југозападен дел (Охрид, Ре­
сен—Битола), средишното и јужно Повардарие (Скопската Кот-
лина и Неготино, Валандово—Гевгелија). На него отпаѓа 28,5%
од вкупната површина во СР Македонија, а просечиата густи-
на на населеност се наголемила од 65 на 79 жители на км. кв.,
во изминатите десет години. Во рамките на оваа површина било
сконцентрирано во 1971 година 39,2% од вкупното население,
а како резултат на наголемувањето од 150802 жители или 23,2%
концентрацијата се покачила на 41,6% во 1981 година. Во ма-
ведениот пораст, природниот прираст учествувал со 65,6%, а
позитивното миграционо салдо со 34,4%.

2) Имиграционен тип (Ип) или собирен тип: се одликува
со мошне динамичен, вкупен пораст на населението, воглавно
поради знатната стапка на природниот прираст (просечно го­
дишно 19,7 промили), и незначителното, односно занемарливо
влијание на позитивното или негативното миграционо салдо кое
нема поголемо значење за резултатите на утврденото според
повисите наголемување на населението. Кон овој тип исклучиво
припаѓаат општините од регионот на западна Македонија (Гос-
тивар, Дебар, Кичево, Струга и Тетово). Во 1971 година на овој
тип на развојот на населението отпаѓало 19,7% од вкупното на­
селение на Републиката, а како последица на зголемувањето од
22,4% во анализираниот меѓупописен интервал, во 1981 година
овде било сконцентрирано 20,8. Вкупниот број на населението
во 1981 година (398 135 жители) е разместен на површина од
4056 км. кв. (16,0% од територијата на СР Македонија), со про­
сечна густина на населеност од 97 жители на км. кв. Според
овој белег, зоната на собирниот тип на развојот на население­
то, е нај густо населен простор во нашата Република (исклучу-
вајќи ja Скопската Котлина), а истовремено покажува и тенден-

КАРГА 4.

ТИПОВИ НА ДВИЖЕЊЕТО НА НАСЕЛЕНИЕТО

ПО ОПШТИНИ 1971-19Q1 год.

— ДРХАВНА ГРАНИНА

---------ОПШТИНИ

1. „UEHTAP”

2. „ЧАИР"

3. „КАРПОШ"

С. „КИСЕЛА ВОДА”

5. „ГАЗИ БАБА"

ИМИГРАИОИИ ТИПОВИ

-И, (ШИГРАиИОНЕН)

—И2 (СОБИРЕН)

ЕМИГРАИОНИ ТИПОВИ

■^Е} (ПРЕЛИВЕН)

-Е2 (СТАГНАНГЕН)

~Е3(ДЕП0ПУЛАИИСНЕЧ) 

АУЈ-В2

ција иа најбрзо зголемувагье на населението, односно густината
на населението која во 1971 година изнесувала 79 жители иа
км. кв. Во структурата на порастот на населението, природни-
от прираст учествува со 97,5%, а миграциоиото салдо со 2,5%.

Народните анализи гн опфаќаат емиграционите типови на
движеше на населението:

1) Емиграционен тип (Е[), или преливен тип: заедиичка
црта на сите општини кои припаѓаат кон овој тип е наголему-
ва:ье на вкупното население исклучиво како резултат на висо-
киот природен прираст кој значително го надминува негатив­
ното миграционо салдо. Со ваков развој на населението се ка-
рактернзнраат следните општини: Внница, Делчево, Кавадарци,
Кочани, Куманово, Радовнш, Струмица, Титов Велес и Штип.
Тие просторно во нај голем 6ipoj се наоѓаат во регионот на источ-
Македонија. Заземаат 7973 км. кв. или 31,4% од територијата
на СР Македонија. Просечната густина на населеност е под
просекот за Републиката и се движи од 54 жители на км. кв. во
1971 година до 59 жители на км. кв. во 1981 година. Апсолутни-
от број на населението се наголемнл за 48908 жители, или
11,2% што е значително под очекуваниот пораст по природен
пат. Всушност, поради емиграционите движегьа надвор од овој
простор, во структурата па наголемувагьето, природииот при­
раст учествува со 70,8%.

2) Емиграционен тип (Ен), или стагнантен тип: основна
одлика на петте општини кои припаѓаат на овој тип (Берово,
Прилеп, Пробиштип, Свети Николе и Крушево) е стагнација,
односно бавен пораст на бројот на населението што е резултат
на ниската стапка на природен прираст и мошие големото не­
гативно миграционо салдо. Последица од ваквиот сооднос на
компонентите на порастот на населението е релативно незна­
чително наголемување на населението во рамките на овој тип
од само 4083 лица или 2,4%. Вкупннот број на населението во
1981 година (169763 жители) чини 8,9% од целокупното насе­
ление на СР Македонија, а разместено е на површина од 3695
км.кв. (14,5%), со средна густина на населеност од 56 жители на
км. кв. Поради мошне интензивното иселување од овој прос­
тор, природииот прираст во вкупннот пораст учествува само
со 24,0%.

3) Емиграционен тип (Е1П) или депопулационен тип: оп-
штините од овој тип (Брод, Демир Хисар, Кратово и Крива Па­
ланка), бележат намалување на бројот на населението како пос­
ледица од значително поголемото негативно миграционо салдо,
од ионака нискиот природен прираст кој во просек се движи
со стапка од околу 7,9 промили просечно годишно. Споменати­
те четири општини просторно спаѓаат во двете карактеристич-
ни депопулациони зони во нашата Република (североисточна Ма
кедонија односно Осоговско-козјачката област) и (Порече со 

изворишниот дел на Црна Река) и ги чинат нивнйте жаришта, а
инаку овие зони заземаат значително поголеми околни повр-
шини (карта 1, 2, 3 и 4). Вкупниот број на населението се на­
малил за 10961 жител или 14,3%, а напоредно со тоа опаднала
и густината на населеноста од 33 на 29 жители на км. кв. Овој
тип на движењето на населението зафаќа 9,7% од територијата
на СР Македонија, а на иеа во 1981 година било сконцентрира-
но само 3,4% од вкупното население.

Од досегашните анализи произлегуваат неколку позначајни
заклучоци (табела 2). а) Во имиграционите типови (И! и Ип)
влегуваат 12 општини во кои 1981 година живееле 119038 лица,
или 62,4%, што претставува наголемување во однос на 1971 го­
дина од 224233 жители или 23,1%. Односно со други зборови,
во вкупниот пораст на населението во СР Македонија во пери
одот 1971—1981 година (266263 лица), имиграционите општини
учествуваат со 84,2%. Со оглед дека наведениот број на жите­
ли е населен на површина од 11302 км. кв. или 44,4% од просто­
рот на Републиката, густината на населеноста изнесува средно
88 жители на км. кв.. б) Емиграционите типови (Et, Еп и ЕП1)
заземаат вкупно 14131 км. кв. (55,6% од просторот на СР Маке
донија), на која површина во 1981 година биле кастанети 718533
лица или 37,6% од вкупното население на нашата Република.
Одтаму густината на населеноста во овие општини е двапати
помала и изнесува 44 жители на км. кв. Во целина и овие типо­
ви на развој на населението бележат пораст, меѓутоа тој може
да се оцени како мошне бавен, со оглед дека се движи околу
6,2%.

— Vasil Daskalovski —

(Résumé)

Dans l’ouvrage on a fait l’analyuse du mouvement total de la
population pendant la période entre les deux derniers recense­
ments. Les recherches sont très détaillées et basées sur des métho­
des quantitatives statistiques. On a fait des analyses particulières
des caractéristiques de l’accroissement naturel et des mouvements
de migration et partant de cet aspect, on a défini la participaiton
et le rapport de ces composantes dans le développement général
de la population par commune. Les résultats reçus des recherches
quntitatives et des généralisations nécessaires représentent la base
de la typologie effectuée sur le développement de la population
dans notre République au niveau des unités territoriaux admint-
tratifs. On a isolé les types suivants — deux types immigrants et
trois types émigrants qui, dans le cadre global, représentent la si­
tuation démograplique dans la RS. de Macédoine:

I Type immigrant (lj) avec les communes: Bitola, Valandovo
Gevgelija, Negotino, Ohrid, Resen, et Skopje. Il Type immigrant
(In): Gostivar, Debar, Kicevo Struga, et Tetovo. I Type émigrant
(E,): Vinica, Delcevo, Kavadarci, Kocani, Kumanovo, Radovis,
Strumica, Titov Veles et Stip. II Type émigrant (En): Berovo,
Prilep, Probistip, Sveti Nikole, Krusevo. III Type émigrant (E,):
Brod, Demir Hisar, Kratovo et Kriva Palanka.

En effet, les analyses ont montré qu’on pouvait considéré 12
communes pour des types immigrant dans le dévéloppement de la
population avec un accroissement de population de 12,1% dans
la période de 1971 à 1981 sur le surface de 44,4% de Macédoine et
avec la densité moyenne de 88 habitants par km2. 18 communes
appartiennent aux types émigrants avec 55,6 du territoire de la
RS de Macédoine et 37,6% de population totale. La densité moyen­
ne est environ 44 habitants par kilomètre carré.




